
Cefnogi unigolion yn y gymuned 

	Trosolwg

	Mae'r safon hon yn ymwneud â'r gofynion sy'n gysylltiedig â rheoli eich amser a gweithio i gefnogi unigolion yn y gymuned. Mae hyn yn cynnwys neilltuo amser i gwblhau eich gwaith gydag unigolion a chydbwyso eich dyletswyddau a'ch cyfrifoldebau â'u dewisiadau a'u hanghenion. Mae hefyd yn cynnwys nodi risgiau a newidiadau o ran dewisiadau ac anghenion unigolion a chyflwyno adroddiadau arnynt. 




	Meini prawf perfformiad

Mae'n rhaid i chi allu:


	Trefnu amser i'ch galluogi i gwblhau gwaith gydag unigolion

P1 cytuno ar fanylion y gweithgareddau gwaith sydd i'w cyflawni gydag unigolion priodol

P2 gweithio gyda'r unigolyn, pobl allweddol ac eraill i nodi unrhyw ofynion arbennig y mae angen i chi eu hystyried wrth weithio gyda'r unigolyn

P3 sicrhau y gallwch gael gafael ar wybodaeth am unrhyw risgiau posibl i'r unigolyn, pobl allweddol, chi eich hun ac eraill sy'n rhan o'r gweithgareddau gwaith rydych yn eu cynnal yn y gymuned, a'ch bod yn deall y wybodaeth honno 

P4 sicrhau y gallwch gael gafael ar wybodaeth am unrhyw faterion posibl sy'n ymwneud ag iechyd a diogelwch sy'n gysylltiedig â'r gweithgareddau gwaith rydych yn eu cynnal, a'ch bod yn deall y wybodaeth honno 

P5 sicrhau bod gennych fanylion cyswllt yr unigolyn a'ch cyflogwr
P6 sicrhau bod gan eich cyflogwr eich manylion cyswllt chi a'i fod yn gwybod ble yr ydych bob amser

P7 trefnu eich amser i'ch galluogi i gwblhau gweithgareddau gwaith mewn ffordd sy'n bodloni dewisiadau ac yn diwallu anghenion yr unigolyn 

P8 trefnu eich amser i'ch galluogi i gwblhau gweithgareddau gwaith yn unol â gofynion cyfreithiol a gofynion y lleoliad gwaith

P9 cyflwyno adroddiad ar unrhyw anawsterau rydych wedi'u cael o ran cwblhau eich gweithgareddau gwaith o fewn yr amserlenni a bennwyd ac yn unol â dewisiadau ac anghenion yr unigolyn 

P10 cwblhau cofnodion ac adroddiadau o fewn cytundebau cyfrinachedd ac yn unol â gofynion cyfreithiol a gofynion y lleoliad gwaith



	
	Cydbwyso eich dyletswyddau a'ch cyfrifoldebau eich hun ag anghenion a dewisiadau unigolion

P11 gweithio gyda'r unigolyn i nodi eu dewisiadau o ran y ffordd rydych yn cynnal eich gweithgareddau gwaith, gan sicrhau eich bod yn parchu eu profiadau, eu harbenigedd a'u gofynion diwylliannol a chrefyddol
P12 cynnal eich gweithgareddau gwaith mewn ffyrdd sy'n parchu ac yn gwerthfawrogi cyfraniad pobl allweddol ym mywyd yr unigolyn ac yn ymateb i'r cyfraniad hwnnw
P13 sicrhau eich bod yn gweithio'n unol â pholisïau a gweithdrefnau iechyd a diogelwch cyfreithiol a rhai'r lleoliad gwaith
P14 sicrhau nad ydych yn rhoi eich hun, yr unigolyn, pobl allweddol na phobl eraill mewn perygl diangen
P15 sicrhau eich bod yn ymddwyn mewn ffyrdd sy'n magu hyder yr unigolyn ynoch chi a'ch cyflogwr
P16 ystyried dewisiadau'r unigolyn yn llawn pan fyddwch yn cytuno ar fanylion y gweithgareddau gwaith gydag ef
P17 dilyn gweithdrefnau'r lleoliad gwaith pan fydd unrhyw faterion yn codi sy'n golygu bod angen amrywio'r cynllun gweithgareddau gwaith


	
	Cyflwyno adroddiad ar risgiau a newidiadau o ran dewisiadau ac anghenion yr unigolyn 

P18 dilyn polisïau a gweithdrefnau'r lleoliad gwaith mewn unrhyw argyfwng y mae angen mynd i'r afael ag ef ar fyrder
P19 cyflwyno adroddiad ar newidiadau o ran amgylchedd, dewisiadau ac anghenion yr unigolyn, neu yn y cymorth a ddarperir
P20 arsylwi ymddygiad, iechyd corfforol a lles emosiynol yr unigolyn i nodi arwyddion neu symptomau a all ddangos newid 
P21 gweithio mewn partneriaeth â'r unigolyn, pobl allweddol ac eraill i archwilio rhesymau posibl am y newidiadau
P22 cymryd camau i ddatrys pryderon uniongyrchol
P23 gweithio mewn partneriaeth â'r unigolyn, pobl allweddol ac eraill i nodi unrhyw gamau pellach y bydd angen eu cymryd o bosibl
P24 rhoi gwybod i'r bobl briodol pan fydd yr unigolyn, pobl allweddol, chi eich hun, neu eraill, yn debygol o fod mewn perygl diangen
P25 cyflwyno adroddiad i bobl neu sefydliadau priodol ar unrhyw newidiadau i'r unigolyn y gallai fod angen gweithredu o ganlyniad iddynt



	GWYBODAETH A DEALLTWRIAETH

Mae angen i chi wybod a deall:


	Hawliau

K1 Gofynion y lleoliad gwaith o ran cydraddoldeb, amrywiaeth, gwahaniaethu a hawliau dynol  

K2 eich rôl wrth gefnogi hawliau, dewisiadau, lles a chyfranogiad gweithredol 

K3 eich dyletswydd i roi gwybod am unrhyw beth y sylwch y mae pobl yn ei wneud, neu unrhyw beth y maent yn methu â'i wneud, a allai rwystro hawliau unigolion 

K4 y camau i'w cymryd os oes gennych unrhyw bryderon am wahaniaethu 

K5 yr hawliau sydd gan unigolion i wneud cwyn a chael cymorth i wneud hynny

Sut i gyflawni eich gwaith

K6 codau ymarfer, safonau, fframweithiau a chanllawiau sy'n berthnasol i'ch gwaith a chynnwys y safon hon

K7 y prif eitemau deddfwriaeth sy'n berthnasol i gynnwys y safon hon o fewn eich rôl gwaith

K8 eich cefndir, eich profiadau a'ch credoau eich hun a all gael effaith ar y ffordd rydych yn gweithio 

K9 eich rolau a'ch cyfrifoldebau eich hun â'u terfynau a'u ffiniau

K10 i bwy rydych yn atebol yn y gwaith

K11 rolau a chyfrifoldebau pobl eraill rydych yn gweithio gyda hwy

K12 sut i ddod i wybod am weithdrefnau a ffyrdd o weithio y cytunwyd arnynt yn eich lleoliad gwaith

K13 sut i wneud yn siŵr eich bod yn dilyn gweithdrefnau a ffyrdd o weithio y cytunwyd arnynt

K14 ystyr gwaith sy'n canolbwyntio ar yr unigolyna phwysigrwydd adnabod a pharchu pob personfel unigolyn

K15 natur hollbwysig buddiannau a lles yr unigolyn  

K16 cyd-destun diwylliannol ac ieithyddol yr unigolyn 

K17 sut i weithio mewn ffyrdd sy'n meithrin ymddiriedaeth gyda phobl

K18 sut i weithio mewn ffyrdd sy'n cefnogi cyfranogiad gweithredol unigolion yn eu gofal a'u cymorth hwy eu hunain

K19 sut i weithio mewn ffyrdd sy'n parchu urddas, credoau personol a dewisiadau unigolion

K20 sut i weithio mewn partneriaeth â phobl 

K21 beth y dylech ei wneud pan fydd achosion o wrthdaro a chyfyng-gyngor yn eich gwaith 

K22 sut a phryd y dylech geisio cymorth mewn sefyllfaoedd sydd y tu hwnt i'ch profiad a'ch arbenigedd

Damcaniaethau ymarfer

K23 y ffactorau a all effeithio ar iechyd, lles a datblygiad unigolion rydych yn gofalu amdanynt neu'n eu cefnogi

K24 sut mae'r rhain yn effeithio ar unigolion a sut y gallant effeithio ar unigolion gwahanol mewn ffordd wahanol  

K25 prif gamau datblygiad dynol 

Cyfathrebu 

K26 ffactorau a all gael effaith gadarnhaol neu negyddol ar y ffordd y mae pobl yn cyfathrebu

K27 dulliau gwahanol o gyfathrebu 

Datblygiad personol a phroffesiynol

K28 pam y mae’n bwysig myfyrio ar sut rydych yn gwneud eich gwaith

K29 sut i ddefnyddio eich myfyrdodau i wella'r ffordd rydych yn gweithio

Iechyd a Diogelwch

K30 polisïau ac arferion eich lleoliad gwaith o ran iechyd a diogelwch 

K31 arferion sy'n helpu i atal a rheoli haint yng nghyd-destun y safon hon 

Diogelu

K32 y ddyletswydd sydd ar bawb i godi pryderon ynghylch achosion posibl o niwed neu gam-drin, arferion gwael neu arferion gwahaniaethol

K33 arwyddion a symptomau niwed neu gam-drin

K34 sut a phryd i roi gwybod am unrhyw bryderon ynghylch achosion o gam-drin, arferion gwael neu wahaniaethol, adnoddau neu anawsterau gweithredol

K35 hwy

Delio â gwybodaeth 

K36 gofynion cyfreithiol, polisïau a gweithdrefnau mewn perthynas â diogelwch a chyfrinachedd gwybodaeth

K37 gofynion y lleoliad gwaith mewn perthynas â chofnodi gwybodaeth a llunio adroddiadau gan gynnwys defnyddio dulliau cyfathrebu electronig

K38 beth yw ystyr cyfrinachedd

K39 sut i gynnal cyfrinachedd yn eich gwaith

K40 pryd a sut i drosglwyddo gwybodaeth 

Yn benodol i'r NOS hon
K41 ble i gael gafael ar wybodaeth a fydd yn rhoi gwybod i chi am weithgareddau ymarfer

K42 ble a phryd i gael gwybodaeth am unigolion, pobl allweddol ac eraill

K43 y math o weithgareddau a allai niweidio iechyd a lles unigolion; pam y mae’r rhain yn wahanol i unigolion gwahanol, a'r camau i'w cymryd pan fyddwch yn sylwi ar weithgareddau o'r fath


Gwybodaeth Ychwanegol 

	Cwmpas/ystod yn gysylltiedig â'r meini prawf perfformiad


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS. 

Noder: Pan fydd unigolyn yn ei chael yn anodd neu'n amhosibl mynegi ei ddewisiadau ei hun a gwneud penderfyniadau am ei fywyd, er mwyn cyrraedd y safon hon, efallai y bydd angen cynnwys eiriolwyr neu eraill a all gynrychioli barn a buddiannau'r unigolyn. 

Pan fydd gwahaniaethau ieithyddol yn y lleoliad gwaith, er mwyn cyrraedd y safon hon, efallai y bydd angen defnyddio gwasanaethau cyfieithu.

Gall manylion y gweithgareddau gwaith gynnwys yr hyn sydd angen ei wneud, sut y dylid ei wneud, yr amser sydd wedi'i neilltuo, pa mor aml a phryd y byddwch yn cynnal y gweithgareddau gwaith, ac unrhyw faterion sy'n ymwneud ag iechyd a diogelwch neu faterion eraill rydych wedi'u hystyried wrth gynnal eich gweithgareddau gwaith

Eich cyflogwr hefyd o bosibl fydd yr unigolyn rydych yn ei gynorthwyo, neu sy'n eich cyflogi ar ei ran

Yr unigolyn yw'r person rydych yn ei gefnogi neu'n gofalu amdano yn eich gwaith
Gall materion gynnwys methu â chwblhau'r gweithgareddau gwaith ar amser, cais i gyflawni gweithgareddau gwaith ychwanegol, neu os yw'r unigolyn am i chi gynnal eich gweithgareddau gwaith mewn ffyrdd sy'n wahanol i'r hyn a nodir yn newisiadau eich sefydliad

Pobl allweddol yw'r rhai sy'n bwysig i unigolyn a all wneud gwahaniaeth i'w les. Gall pobl allweddol gynnwys y teulu, ffrindiau, cynhalwyr ac eraill y mae gan yr unigolyn gydberthynas gefnogol â hwy.

Eraill yw eich cydweithwyr a gweithwyr proffesiynol eraill y mae eu gwaith yn cyfrannu at les yr unigolyn ac sy'n eich galluogi i gyflawni eich rôl

Mae polisïau a gweithdrefnau yn ffyrdd cyfrwymol o weithio y cytunwyd arnynt yn ffurfiol sy'n gymwys mewn llawer o leoliadau.  Pan nad oes polisïau na gweithdrefnau, mae'r term yn cynnwys ffyrdd eraill o weithio y cytunwyd arnynt

Mae risg yn ystyried pa mor debygol ydyw y bydd perygl yn codi a gall gynnwys y posibilrwydd o berygl a difrod i'r amgylchedd a nwyddau; y posibilrwydd o anaf a niwed i bobl. 



	Cwmpas/ystod yn gysylltiedig â gwybodaeth a dealltwriaeth
	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS. 

Mae'n rhaid cymhwyso pob datganiad am wybodaeth yng nghyd-destun y safon hon.

Gall ffactorau a all effeithio ar iechyd, lles a datblygiad unigolion gynnwys amgylchiadau andwyol neu drawma cyn neu yn ystod genedigaeth; anhwylderau ar y sbectrwm awtistig; dementia; amgylchiadau teuluol; eiddilwch; niwed neu gam-drin; anaf; anabledd dysgu; anhwylderau meddygol (cronig neu acíwt); iechyd meddwl; anabledd corfforol; salwch corfforol; tlodi; anghenion difrifol neu gymhleth; anghenion synhwyraidd; amddifadedd cymdeithasol; camddefnyddio sylweddau 



	Gwerthoedd
	Glynu wrth godau ymarfer neu ymddygiad lle y bônt yn berthnasol i'ch rôl a'r egwyddorion a'r gwerthoedd sy'n sail i'ch lleoliad gwaith, gan gynnwys hawliau plant, pobl ifanc ac oedolion.  Mae'r rhain yn cynnwys yr hawliau:

I gael eu trin fel unigolyn

I gael eu trin yn gyfartal a pheidio ag wynebu gwahaniaethu

I gael eu parchu

I gael preifatrwydd

I gael eu trin mewn ffordd urddasol

I gael eu diogelu rhag perygl a niwed

I gael cymorth a gofal mewn ffordd sy'n diwallu eu hanghenion, sy'n ystyried eu dewisiadau ac sy'n eu hamddiffyn hefyd

I gyfathrebu gan ddefnyddio eu dulliau cyfathrebu ac iaith ddewisol

I allu cael gafael ar wybodaeth amdanynt hwy eu hunain

	Galwedigaethau perthnasol


	Iechyd, Gwasanaethau Cyhoeddus a Gofal; Iechyd a Gofal Cymdeithasol; Galwedigaethau Proffesiynol a Thechnegol Cysylltiedig; Swyddogion Iechyd a Gwasanaethau Cymdeithasol; Gweithwyr Iechyd Proffesiynol Cysylltiedig; Galwedigaethau Gwasanaethau Personol; Gwasanaethau Gofal Iechyd a Phersonol Cysylltiedig

	Iechyd a Gofal Cymdeithasol 

